
ᐆᓂᑉᑳᖅᑐᐊᖅ ᐅᒃᑳᓕᔮᖅ 
ᑲᓪᓗᒡᓗ   
ᐅᖃᓕᒫᒐᐅᑉ ᒥᒃᓵᓄᑦ
ᐅᖃᓕᒫᒐᕐᒥ ᐆᓂᑉᑳᖅᑐᐊᖅ ᐅᒃᑳᓕᔮᖅ ᑲᓪᓗᒡᓗ, ᑲᓪᓕᕐᒥᒡᓗ, ᓄᓇᕗᒻᒥ ᑭᕙᓪᓕᕐᒥᐅᓄᑦ 
ᐅᓂᒃᑳᖅᑐᐊᕆᔭᐅᔪᑐᖃᖅ, ᖃᑕᙳᑎᒌᒃ ᓄᓇᖅᑲᑎᒥᖕᓂᑦ ᑎᒡᓕᖃᑦᑕᓕᖅᑐᕕᓃᒃ. 
ᑕᕝᕙᓂ ᐅᓂᒃᑳᖅᑕᐅᔪᒥ ᐱᓂᕐᓗᖕᓂᕐᒥᒃ ᐊᑭᔭᐅᓂᕐᒥᒡᓗ, ᒪᕐᕉᒃ ᐊᓂᑯᓗᒌᒃ  
ᐊᑭᓂᐊᖅᑕᐅᓂᐊᕐᓂᕐᒥᓂᒃ ᕿᒫᔫᒃ ᓯᓚᒧᑦ ᐅᒃᑳᓕᔮᖕᒍᓕᖅᖢᓂ ᐱᖃᑖᓗ ᑲᓪᓕᐅᓕᖅᖢᓂ. 
ᑖᓐᓇ ᑎᑎᖅᑐᒐᑦᑎᐊᖅᓯᒪᔪᒻᒪᕆᐊᓗᒃ ᐅᓂᒃᑳᖅᑐᐊᖅ ᑕᒪᐃᓐᓂᒃ ᓴᖅᑭᑦᑎᓂᕐᒥᒃ ᐊᒻᒪᓗ 
ᐅᔾᔨᖅᓱᕆᐊᖃᕐᓂᕐᒥᒃ ᐅᓂᒃᑳᖅᑐᐊᖅᓯᒪᔪᖅ, ᐅᖃᓕᒫᖅᑎᑦ ᒪᒃᑯᒃᑐᑦ ᑕᑯᔪᓐᓇᖅᓯᓗᑎᒃ 
ᓄᑕᐅᙱᑦᑐᒻᒪᕆᐊᓗᖕᒥᒃ ᐅᓂᒃᑳᖅᑐᐊᕆᔭᐅᕙᒃᑐᒥᒃ ᑭᕙᓪᓕᕐᒥ ᓄᓇᕗᒻᒥ.

ᑎᑎᕋᖅᑎᐅᑉ ᒥᒃᓵᓄᑦ
ᐹᓪ ᐃᑰᑕᖅ ᕌᒻᐴᓪᑦ ᖃᒪᓂ’ᑐᐊᕐᒥᐅᑕᐅᔪᖅ, ᓄᓇᕗᒻᒥ. ᑲᓐᑰᑎᐊ ᓯᓚᑦᑐᖅᓴᕐᕕᒡᔪᐊᕐᒥ 
ᐃᓕᓐᓂᐊᖅᓯᒪᔪᖅ ᒪᓐᑐᕆᐊᒥ. ᐱᕈᖅᓴᓪᓗᓂ ᐊᓈᓇᑦᑎᐊᖓᑕ ᐃᓕᓐᓂᐊᖅᓯᒪᖁᓚᐅᖅᑕᖓ 
ᖃᐅᔨᒪᒐᒥ ᐃᓕᓐᓂᐊᖅᓯᒪᓗᓂ ᑭᓯᐊᓂ ᒫᓐᓇ ᐊᔪᕐᓇᙱᑦᑑᓕᕐᓂᖓᓂᒃ. 
ᐃᓕᓐᓂᐊᕐᕕᐊᓗᖕᒥ ᐊᓂᒍᐃᒐᒥ, ᐹᓚ ᐃᓕᓐᓂᐊᕆᐊᓚᐅᖅᑐ ᓄᓇᕗᑦ ᓯᕗᓂᒃᓴᕗᒻᒥ, 
ᐋᑐᕚᒥ. ᐃᓕᓐᓂᐊᑦᑎᐊᓚᐅᖅᑐᖅ ᐃᓄᐃᑦ ᐊᑐᖅᓯᒪᔭᖏᓐᓂᒃ ᐱᖅᑯᓯᖏᓐᓂᒡᓗ. ᖃᐅᔨᒐᒥ 
ᐱᖅᑯᓯᑦ ᐱᒻᒪᕆᐅᓂᖏᓐᓂᒃ ᐃᓕᑦᑐᓐᓇᖅᑕᓕᒫᒥᓂᒃ ᐃᓕᓐᓂᐊᕋᓱᓕᓚᐅᖅᑐᖅ ᐊᕐᕌᒍᓕᒫᖅ 
ᐃᓕᓐᓂᐊᕌᓂᓚᐅᖅᑎᓪᓗᒍ. ᐊᖏᕐᕋᒧᑦ ᐊᕐᕌᒍᓕᒫᖅ ᐅᑎᖅᓯᒪᓚᐅᖅᑐᖅ ᒥᖅᓱᕆᐅᖅᓴᖅᖢᓂ, 
ᐃᓄᑐᖃᕐᓂᒃ ᐅᖃᖃᑎᖃᖅᐸᒃᖢᓂ, ᐱᖅᑯᓯᕐᒥᓂᒡᓗ ᑐᑭᓯᑦᑎᐊᕐᓂᖅᓴᐅᓕᖅᖢᓂ.

ᑎᑎᖅᑐᒐᖅᑎᐅᑉ ᒥᒃᓵᓄᑦ 
ᔫ ᕇᐅ ᐃᓅᓚᐅᖅᑐᖅ ᐱᕈᖅᓴᖅᖢᓂᓗ ᐋᑐᕚ, ᐋᓐᑎᐅᕆᐅᒥ.  
ᑎᑎᖅᑐᒐᖅᑎᙳᖅᓵᓕᓚᐅᖅᓯᒪᓪᓗᓂ, ᓵᙵᔭᖃᓕᓚᐅᖅᓯᒪᔪᖅ ᓄᑕᖅᑲᑦ 
ᐅᖃᓕᒫᒐᖏᓐᓂᒃ, ᑎᑎᖅᑐᒐᖅᖢᓂ ᓴᕕᒡᔪᐊᖅᑖᕋᓱᒃᑐ ᑎᑎᕋᖅᑕᐅᔪᖅ ᕼᐊᐳ ᑳᓕᓐᔅᒧᑦ 
ᐊᒻᒪᓗ ᐅᖃᓕᒫᒐᓕᐊᖑᓯᒪᔪᑦ ᓵᒻ ᐱᖃᓐᓇᕆᔭᖏᓪᓗ ᓇᓗᓇᖅᑐᓕᕆᔭᖏᑦ ᓄᑕᖅᑲᓄᑦ 
ᐅᖃᓕᒫᒐᓕᐅᖅᑎᓄᑦ ᓴᖅᑭᑕᐅᓯᒪᓪᓗᓂ.  ᐅᖃᓕᒫᒐᓃᓐᓂᐊᖅᑐᓂᒃ ᑎᑎᖅᑐᒐᕐᓂᖅ 
ᖁᕕᐊᒋᓪᓗᓂᐅᒃ ᐅᖃᓕᒫᒐᓕᐊᓕᓚᐅᖅᓯᒪᔪᖅ ᑭᖑᓕᕇᒃᑐᓂᒃ, Cat’s Cradle. ᓄᓇᓕᒥᑕ 
ᑭᒡᓕᖓᓂ ᐱᕈᖅᑐᖃᑦᑎᐊᖅᑐᒦᑦᑐᖅ, ᑕᐃᑲᓂ, ᑎᑎᕋᐅᔭᙱᓕᕌᖓᒥ ᓇᓂᔭᒃᓴᐅᕙᒃᑐᖅ 
ᐅᖃᓕᒫᒐᒃᓴᖃᑦᑎᐊᕐᓗᓂ ᐃᓂᓪᓚᖓᔪᖅ.

ᐅᖃᐅᓯᒃᓴᑦ ᐃᓕᓴᐃᔨᓄᑦ
ᑖᓐᓇ ᐃᓕᓴᐃᔨᓄᑦ ᐊᑐᖅᑕᐅᔪᒃᓴᖅ ᑎᑎᕋᖅᑕᐅᓯᒪᔪᖅ  
ᐃᓕᓐᓂᐊᓕᓵᖅᑐᓄᑦ ᖁᕝᕙᓯᖕᓂᓕᖕᓄᑦ 3-ᒧᑦ ᑐᕌᖓᓪᓗᑎᒃ.  
ᐊᑐᖁᔭᐅᓯᒪᔪᑦ ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ ᐱᓕᕆᐊᒃᓴᓪᓗ  
ᐋᖅᑭᒋᐊᖅᑕᐅᔪᓐᓇᖅᑐᑦ ᑕᒪᐃᓐᓄᑦ ᐃᓕᓐᓂᐊᕐᕕᖕᓄᑦ  
ᐃᓕᓐᓂᐊᖅᑎᑦ ᐃᓕᓯᒪᓂᖏᑦ ᒪᓕᒡᓗᒋᑦ.

ᐃᓕᓴᐃᔨᑦ ᑖᔅᓱᒥᖓ ᐊᑐᕈᓐᓇᖅᑐᑦ ᐅᑯᓂᖓ ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᓗᑎᒃ:
•	 ᐃᓄᐃᑦ ᐅᒃᐱᕆᔭᖏᑦ ᐅᓂᒃᑳᖅᑐᐊᖏᓪᓗ
•	 ᐅᓂᒃᑳᖅᑐᐊᕐᓂᖅ
•	 ᐃᓄᑦᑎᐊᕙᐅᓂᖅ ᐊᕙᒃᑯᑎᖃᕐᓂᕐᓗ
•	 ᐃᓚᒌᖕᓂᖅ/ᐊᔾᔨᒌᙱᑦᑐᑦ ᐃᓚᒌᑦ
•	 ᐅᑭᐅᖅᑕᖅᑐᒥ ᐆᒪᔪᑦ 

ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ
•	 ᑭᓲᕙ ᑲᓪᓗᒃ (ᑲᓪᓕᖅ)? ᑕᑯᓚᐅᖅᓯᒪᕕᑦ? ᑭᓱᒧᑦ ᑲᓪᓗᓕᐅᓲᖑᕙ?
•	 ᑭᓲᕙ ᐃᒃᑐᓚᐅᖅ? ᑐᓴᓚᐅᖅᓯᒪᕕᐅᒃ? ᑭᓱᒧᑦ ᐃᒃᑐᓚᐅᓲᖑᕙ?
•	 ᑭᓱᒃᑲᓐᓂᕐᓂᒃ ᓯᓚᒥᑦ ᑕᑯᔪᓐᓇᖅᐱᑦ?  

(ᐊᔭᒍᑕᖅ, ᓄᕗᔭᑦ, ᒪᖁᒃ, ᐊᓯᖏᓪᓗ.)
•	 ᖃᓄᐃᒻᒪᒃᑭᐊᖅ ᐆᒪᔪᙳᐊᖅᑕᖃᖅᐸ ᐱᒋᐊᕐᓂᖏᓐᓂ ᒪᒃᐱᒐᕐᓂ?
•	 ᑭᓱᒥᒃ ᐅᓂᒃᑳᖅᓯᒪᓂᐊᕋᓱᒋᕕᓯᐅᒃ?
•	 ᑭᓇ ᑎᑎᕋᖅᑎᐅᕙ ᑖᔅᓱᒥᖓ ᐅᓂᒃᑳᕐᒥᒃ? ᑭᓇ ᑎᑎᕋᐅᔭᖅᑎᐅᕙ? 

3



ᐅᖃᓕᒫᕌᓂᒃᓯᒪᓕᖅᐸᑕ ᐅᖃᓪᓚᐅᑎᒃᓴᓄᑦ 
ᐊᐱᖅᑯᑎᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᒐᒃᓴᐅᔪᑦ ᐅᖃᓕᒫᕐᓂᕐᓂ, ᐅᖃᓕᒫᕌᓂᒃᑯᕕᐅᒡᓗ 
ᐆᓂᑉᑳᖅᑐᐊᖅ ᐅᒃᑳᓕᔮᖅ ᑲᓪᓗᒡᓗ . ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᒃ 
ᐅᖃᕈᓐᓇᖅᑎᓐᓂᐊᖅᐸᑎ, ᐊᑐᖅᓯᒪᔭᕐᒥᖕᓂᒃ ᐅᓂᒃᑳᕈᓐᓇᕐᓗᑎᒃ, ᐊᐱᖅᓱᕈᓐᓇᕐᓗᑎᒃ, 
ᐅᒡᕙᓘᓐᓃᑦ ᐅᖃᓕᒫᖅᑕᒥᖕᓂᑦ ᐅᔾᔨᕆᔭᒥᖕᓂᒃ ᐅᖃᐅᓯᖃᕈᓐᓇᕐᓗᑎᒃ.

•	 ᒪᒃᐱᒐᖅ 7: ᖃᓄᖅ ᖁᕕᐊᓲᑎᖃᖅᐸᒃᐱᑦ ᐅᑭᐅᖅ ᐊᓂᒍᕌᖓᑦ?
•	 ᒪᒃᐱᒐᖅ 7: ᖃᓄᐃᒻᒪᒃᑭᐊᖅ ᐅᖃᓕᒫᒐᕐᒥ ᐅᖃᐅᓯᖃᖅᐸ (ᑎᒡᓕᒃᑐᖃᖅᐸ 

ᑎᒡᓕᒃᑐᖃᕐᓂᐊᕐᒪᑦ)
•	 ᒪᒃᐱᒐᖅ 8: ᐃᒻᒪᖄ ᐅᓂᒃᑳᖅᑕᐅᔪᒥ ᓈᒻᒪᙱᓗᐊᖅᑐᕕᓂᐅᓚᐅᖅᑰᖅᐸ, ᐅᒡᕙᓘᓐᓃᑦ 

ᐊᓯᖏᑦ ᐃᓕᐊᕐᔫᖕᓂᒃ ᓂᕆᖃᑎᖃᕈᒪᙱᑐᐃᓐᓇᕐᓂᖅᐸᑦ? 
•	 ᒪᒃᐱᒐᖅ 11: ᓄᓇᓕᖕᒥᐅᑦ ᖃᓄᐃᓐᓇᔭᖅᑰᖅᐸᑦ ᖃᐅᔨᒍᑎᒃ ᓄᑲᑉᐱᐊᖅ 

ᓂᕕᐊᖅᓯᐊᕐᓗ ᑐᒃᑐᒥᒃ ᑎᒡᓕᖕᓂᖏᖕᓂᒃ. ᖃᓄᖅ ᐅᖃᐅᔾᔭᐅᓇᔭᖅᑰᖅᐸᒃ? 
•	 ᒪᒃᐱᒐᖅ 12: ᖃᑕᙳᑎᖃᖅᐱᑦ? ᐃᓕᖕᓂᒃ ᐊᖓᔪᒃᖠᐅᕙᑦ ᓄᑲᖅᖠᐅᕙᓪᓘᓐᓃᑦ? 

ᖃᑕᕐᖑᑎᖃᖏᒃᑯᕕᑦ, ᖃᓄᖅ ᐱᐅᒃᓴᖅᐱᑦ ᕿᑐᕐᖓᑑᓂᕐᓂᒃ?
•	 ᒪᒃᐱᒐᖅ 15: ᖃᐅᔨᔭᐅᓂᐊᖅᑰᖅᐸᒃ?
•	 ᒪᒃᐱᒐᖅ 22: ᖃᓄᖅ ᐊᑯᓂᐅᑎᒋᔪᖅ ᐱᙳᐊᓚᐅᕋᓱᒋᕕᒋᑦ? ᖃᔅᓯᒧᐊᕆᐊᒃᓴᖓᓂᒃ 

ᐳᐃᒍᓚᐅᖅᓯᒪᕕᑦ ᐱᙳᐊᖅᑎᓪᓗᑎᑦ ᐊᓕᐊᓇᐃᒍᓱᓗᐊᒧᑦ?

•	 ᒪᒃᐱᒐᖅ 27: ᓇᓚᐅᑦᑖᕈᓐᓇᖅᐱᑦ ᑭᓱᙳᕋᓱᒐᔭᕐᒪᖔᑎᒃ ᐆᒪᔪᙳᕈᓐᓇᙱᒃᑯᑎᒃ? 
•	 ᐅᓂᒃᑳᖅ ᖃᓄᐃᑦᑑᕙ? 
•	 ᓇᓃᓚᐅᖅᐸ ᐅᓂᒃᑳᖅᑕᐅᔪᖅ?
•	 ᑭᓱ ᐱᓇᐃᓗᑕᐅᕙ ᑕᕝᕙᓂ ᐅᓂᒃᑳᕐᒥ?
•	 ᑭᓱ ᓈᒻᒪᒃᓯᑎᑦᑎᕙ ᐱᓇᐃᓗᑕᕐᒥᒃ?
•	 ᑭᒃᑯᑦ ᐅᓂᒃᑳᕆᔭᐅᓪᓗᐊᑕᖅᐸᑦ? ᑭᒃᑯᑦ ᐅᓂᒃᑳᕆᔭᐅᖃᑕᐅᕙᑦ?
•	 ᑭᓱ ᐱᐅᒋᖅᑲᐅᕕᐅᒃ ᐅᓂᒃᑳᕐᒥ?
•	 ᑭᓱ ᐱᐅᒋᖅᑲᐅᙱᑉᐱᐅᒃ ᐅᓂᒃᑳᕐᒥ?
•	 ᐱᖃᓐᓇᕆᔭᕐᓄᑦ ᐅᖃᓕᒫᖅᑕᐅᖁᓇᔭᖅᐱᐅᒃ? ᓱᒻᒪᑦ?
•	 ᖃᓄᖅ ᐅᓂᒃᑳᕐᒥᑦ ᐃᓕᑦᑎᕕᑦ?

ᐱᓕᕆᐊᒃᓴᒃᑲᓐᓃᑦ
ᑖᒃᑯᑎᒍᑦ ᐱᓕᕆᐊᒃᓴᑎᒍᑦ ᐃᓕᓐᓂᐊᖅᑎᑦ ᐅᓂᒃᑳᕐᒥᒃ ᑐᑭᓯᑦᑎᐊᒃᑲᓐᓂᕈᓐᓇᖅᑐᑦ. 
ᐊᑐᖁᔭᐅᓯᒪᔪᑦ ᐋᖅᑭᒋᐊᖅᐸᒡᓗᒋᑦ ᐃᓕᓐᓂᐊᖅᑎᑦ ᐱᔪᓐᓇᕐᓂᖏᑦ ᒪᓕᒡᓗᒋᑦ.

ᑎᑎᕋᕐᓂᕐᒧᑦ ᐃᑲᔫᑎᑦ
•	 ᐅᖃᓕᒫᕐᓗᒍ ᑎᑎᕋᖅᑎᐅᑉ ᒥᒃᓵᓄᑦ, ᐹᓚ ᐃᑰᑕᖅ ᕌᒻᐴᓪᑦ. 
•	 ᐅᖃᓕᒫᒐᕐᒥᒃ ᑎᑎᕋᖅᑎᐅᔪᕕᓂᐅᙳᐊᕐᓗᑎᑦ. ᐃᓕᖕᓂᒃ ᑎᑎᕋᐅᓯᕆᓗᑎᑦ 

ᓇᓗᓇᐃᕐᓗᒋᑦ ᐊᑏᑦ, ᓇᓂᕐᒥᐅᑕᐅᓃᑦ, ᑭᓱᓂᒃ ᐃᓕᓐᓂᐊᕐᕕᖕᒥ 
ᖁᕕᐊᒋᔭᖃᕐᒪᖔᖅᐱᑦ, ᖃᓄᑦᑐᐃᓐᓇᕐᓗ ᐃᕝᕕᑦ ᐃᓚᑎᓪᓗ ᒥᒃᓵᓅᖓᔪᓂᒃ. 

 
ᐅᖃᒪᖃᑎᒌᕝᕕᒃ
ᓇᑎᕐᒥ ᐃᒃᓯᕚᕐᓗᓯ ᐅᕝᕙᓘᓐᓃᕐ ᐃᒃᓯᕙᐅᑕᕐᓂᒃ   
ᐊᑐᕐᓗᓯ ᐊᒻᒪᓗᑭᑖᕈᕐᓗᓯ. ᐅᖃᓪᓚᒃᑑᑉ ᑎᒍᒥᐊᕋᒃᓴᖓ  
ᑐᓂᖃᑦᑕᕐᓗᒍ ᐃᓕᓐᓂᐊᖅᑏᑦ ᓂᑭᑦᑖᕐᓗᑎᒃ  
ᐊᐱᖅᓱᕈᓐᓇᕐᓂᐊᕐᒪᑕ ᐅᓂᒃᑳᑉ ᒥᒃᓵᓄᑦ. ᐅᑯᐊ  
ᑕᕝᕙ ᐊᐱᖅᑯᑕᐅᔪᓐᓇᖅᑐᑦ:

•	 ᑲᓪᓘᔪᓐᓇᕐᓂᕈᕕᑦ ᐅᒃᑳᓕᔮᖑᓗᑎᓪᓘᓐᓃᑦ  
ᓇᓕᐊᖑᔪᒪᓇᔭᖅᐱᑦ?

•	 ᖃᓄᖅ ᐃᒃᐱᒍᓱᒃᐸᒃᐱᑦ ᑕᑯᒑᖓᕕᑦ ᑲᓪᓕᕐᒥᒃ  
ᑐᓵᓗᑎᓪᓘᓐᓃᑦ ᐅᒃᑳᓕᔮᕐᒥᒃ?

•	 ᓯᓚ ᖃᓄᐃᑦᑑᑎᓪᓗᒍ ᖁᕕᐊᒋᓂᖅᐹᕆᕕᐅᒃ? 

ᓂᔾᔭᐅᓯᔭᕐᓂᖅ: ᓂᐱᓕᕆᓂᖅ 
ᒪᒃᐱᒐᖅ 20-ᒥ, ᓇᔭᖓ ᐅᖃᖅᑐᖅ, “ᑲᒪᓇᖅᑐᖅ ᐊᑕᐅᓯᑯᓗᖕᒧᑦ ᐊᒥᓱᐊᓗᖕᓂᒃ 
ᐊᔾᔨᒌᙱᑦᑐᓂᒃ ᑐᓴᖅᓴᓕᐅᕈᓐᓇᕐᓂᖅ!”

•	 ᓂᕈᐊᕐᓗᑎᑦ ᑭᓱᑐᐃᓐᓇᕐᒥᒃ ᑐᓴᖅᓴᐅᑎᑦᑎᔾᔪᑎᒋᓂᐊᖅᑕᕐᓂᒃ. ᖃᐅᔨᒋᐊᕐᓗᑎᑦ ᖃᓄᖅ 
ᐊᔾᔨᒌᙱᑦᑐᓂᒃ ᑐᓴᖅᓴᕈᖅᑎᑦᑐᓐᓇᕐᒪᖔᖅᐱᐅᒃ. 

•	 ᖃᓄᑐᐃᓐᓇᖅ ᑐᓴᖅᓴᕈᖅᑎᑦᑎᒋᐊᕐᓗᓯ ᐊᑐᕐᓗᒋᑦ ᐊᖏᕐᕋᒥᙶᖅᑐᑦ, 
ᐃᓕᓐᓂᐊᕐᕕᐊᕈᓯᕐᒥᙶᖅᑐᑦ ᑭᓱᑐᐃᓐᓇᓪᓘᓐᓃᑦ ᖃᐅᑕᒫᖅᓯᐅᑎᑦ.

•	 ᐅᔭᒐᒃᓴᐅᙱᑦᑐᖃᕐᕕᓕᐅᕐᓗᑎᑦ. ᑭᓱᑐᐃᓐᓇᕐᒥᒃ ᐃᓕᓐᓂᐊᕐᕕᐊᕈᓯᕐᒥᙶᖅᑐᒥᒃ 
ᑐᓴᖅᓴᕈᖅᑎᑦᑎᓗᑎᑦ. ᐃᓕᓐᓂᐊᖅᑎᑦ ᓇᓚᐅᑦᑖᖅᑎᓪᓗᒋᑦ ᑭᓱᒥᒃ ᐊᑐᕐᒪᖔᖅᐱᑦ. 

ᐊᐱᖅᓱᕐᓗᑎᑦ ᐅᓂᒃᑳᕆᔭᐅᔪᒥᒃ 
ᓂᕈᐊᕐᓗᑎᑦ ᐊᑕᐅᓯᕐᒥᒃ ᐅᓂᒃᑳᖅᑕᐅᔪᒥᒃ ᐅᖃᓕᒫᒐᕐᒥᑦ ᐅᖃᕐᕕᒋᔪᒪᓇᔭᖅᑕᕐᓂᒃ. 
ᐃᓱᒪᒃᓴᖅᓯᐅᕐᓗᑎᒃ ᑕᓪᓕᒪᓂᒃ ᐊᐱᖅᑯᑎᓂᒃ ᐊᐱᕆᔪᒪᓇᔭᖅᑕᕐᓂᒃ. ᐃᓕᓐᓂᐊᖃᑎᖕᓂᒃ 
ᑕᐅᖅᓰᖃᑎᖃᕐᓗᑎᑦ ᐊᐱᖅᑯᑎᓂᒃ ᐅᓂᒃᑳᖅᑕᐅᔪᙳᐊᖑᓕᕐᓗᑎᑦ ᐊᐱᖅᑯᑎᓂᒃ ᑭᐅᓗᑎᑦ. 

ᐅᒃᑳᓕᔮᖅᐸᖕᓂᖅ ᑲᓪᓕᖅᐸᖕᓂᕐᓗ
•	 ᑎᑎᕋᕐᕕᒃᓴᕐᔪᐊᕐᒧᑦ ᑎᑎᕋᕐᓗᒋᑦ ᖃᐅᔨᒪᔭᖏᑦ, ᖃᐅᔨᔪᒪᔭᖏᑦ, ᐃᓕᑕᖏᑦ: 

  ᖃᐅᔨᒪᔭᖏᑦ: ᖃᐅᔨᒫᓂᒃᑕᑎᑦ 
  ᖃᐅᔨᔪᒪᔭᖏᑦ: ᑭᓱᑦ ᖃᐅᔨᔭᐅᔪᒪᔪᑦ 
  ᐃᓕᑕᒃᑲ: ᑭᓱᑦ ᖃᐅᔨᔭᕗᑦ ᐃᓕᑕᕗᑦ

•	 ᐃᓱᒪᒋᓗᒋᑦ ᑲᓪᓕᖅ ᐅᒃᑳᓕᔮᕐᓗ, ᐃᓕᓐᓂᐊᖃᑎᒌᑦ ᓇᓗᓇᐃᔭᐃᓗᑎᒃ 
ᖃᐅᔨᒫᓂᒃᑕᒥᓂᒃ ᖃᐅᔨᔪᒪᔭᒥᓂᒡᓗ.

•	 ᐊᔾᔨᒌᙱᑦᑐᒃᑯᑦ ᖃᐅᔨᓴᕐᓂᒃᑯᑦ ᐊᐱᖅᑯᑎᑎᑦ ᑭᐅᓇᓱᒡᓗᒋᑦ.
•	 ᑭᖑᓪᓕᖅᐹᒥ, ᑎᑎᕋᕐᕕᒋᓕᕐᓗᒍ ᐃᓕᑕᒃᑲ ᓇᓛᒍᑦ.

